
28. oktober 2016 UKA2016/11 

___________________ 

UKA2016/11 1 

Suliap nr. 2016-7996 

Nunatta Karsiata 2015-imut naatsorsuutaasa akuersissutigineqarnerat pil-

lugu Inatsisartut aalajangiiffigisassaattut siunnersuut 

(Aningaasaqarnermut Aatsitassaqarnermullu Naalakkersuisoq) 

 

 

 

 

Akissuteqaat   
(Aningaasaqarnermut Aatsitassaqarnermullu Naalakkersuisoq) 

 
2. Siullermeerneqarnera  

Naalakkersuisut sinnerlugit Kukkunersiuinermut Ataatsimiititaliaq Nunatta Kar-

sianut 2015-imut naatsorsuutit suliarineqarnerannut atatillugu sukumiisumik su-

lisimaneranut qutsavigaara.  

 

Naalakkersuisut nuannaarutigalugu paasivaat ataatsimiititaliami isumaqatigiillu-

tik naatsorsuutit pissusissamisoortutut isumaqarfigigaat akuersissutigineqarnis-

saallu inassutigalugu. 

 

Kukkunersiuinermik Ataatsimiititaliap pingaartumik erseqqissarpai illikartitat 

ukiut siuliinit uteqqiinerusut sulilu ammasut. Tassunga atatillugu pissutsit tik-

kuartorneqartut qaqugorpiaq suliarineqarlutik aaqqinneqassanersut erseqqissu-

mik pilersaarusiukkamillu saqqummiisoqarnissaa amigaatigineqarpoq. Kukku-

nersiuinermik Ataatsimiititaliap ilisimavaa pissutsit taakkartorneqartut ukiumit 

ukiumut ingerlaannaq aaqqinneqarsinnaanngitsut.  

Naalakkersuisut Kukkunersiuinermik Ataatsimiititaliap inassutai suliaraat sulias-

saqarfimmilu pisariaqartinneqartumik paasiniaasoqarnissaa sulissutiginiarlugu.   

  

Sanaartornermut iluarsaassinermullu aningaasaateqarfimmi naatsorsuinermi suli 

kukkusoqartarnera kiisalu nassuiaatip taama kinguaattoortigisumik saqqummiun-

neqarnera Kukkunersiuinermik Ataatsimiititaliap sakkortuumik isornartorsiorpai.  

Aningaasaateqarfimmi nalunaarsuinerit nammineq suliarineqartut kiisalu ani-

ngaasaqarnermi nalunaarsuinerit imminnut naapertuutinnginneri pissutsinik ar-

lalinnik 2000-imili atuussimasunik peqquteqarput.   

Ajornartorsiutit taakku aaqqinniarlugit siunnersuummik Inatsisartut ataatsimiin-

neranni matumani saqqummiussiniarlutik Naalakkersuisut ilungersorput. 

 

Atorfiit inuttaqanngitsut paasineqarnissaat kiisalu atorfinni sorlerni suliassaqar-

finnilu sorlerni inuttaqannginnersut paasineqarnissaat pillugu Naalakkersuisut pi-

moorussillutik suliaraat. Siunnersortinut atuisimanermut nalunaarsuinermut tun-

ngatillugu Naalakkersuisut pisortanut ataatsimut kontoqarnissaanut pilersaarum-

mik suliaqarput, tassani pissutsit piviusut ersarinnerusumik ilisimasaqarfigine-

qarnissaannut patajaallisaaqataassalluni.  Tamanna ERP-mik suliniuteqarnermi 

ilaavoq, tassani nutaamik naatsorsuinermi atortumik nutaamik pisaartoqarnissaa-

nut ilaalluni.   

Kiisalu Naalakkersuisut nuannaarutigaat Kukkunersiuinermut Ataatsimiititaliap 

eqqaammagu avataanit kukkunersiuisut ilisimatitsissutigisimammassuk Nammi-

nersorlutik Oqartussat naatsorsuuserisarnerat ingerlaavartumik pitsanngoriarsi-

mammat.  

 

Taamatut oqaaseqarlunga siunnersuut Inatsisartunut aappassaaneerneqarnissaa-

nut suliassanngortippara.   


